
Ezetz asmatu zer ote den "oposarketa" @ Lt

Didaktikaria: Oskar Bilbao-Goioaga

Ezetz asmatu zer ote den
"oposarketa"

Gazteako Antxon Telleriak beste 2 hitz berri asmatu ditu hiztegietan sar ditzaten.
Entzun irratsaioaren pasarte hau, eta bitartean esan honako esaldi hauek egia ala
gezurra diren.

Antton Telleriaren esanetan jendeari bost axola zaizkio harreman sexualak.
O Egia 0O Gezurra

Batzuek egundoko estrategiak darabiltzate txortan egin ahal izateko.
O Egia 0O Gezurra

Larrutan egitea azterketa moduan hartzen dutenek badute meriturik
Telleriaren arabera.

O Egia 0 Gezurra
Kuadrilletan denetariko jendea egoten da, baita askojakinen bat ere.
O Egia 0O Gezurra

Horrelako adiskideek kuadrillako beste kideen irudimena eta fantasiak
zapuzten dituzte sarri.

O Egia 0O Gezurra

Dakiskideak dira, sekulako jakintzaren jabe
izan arren, euren jakituria jendaurrean inoiz

erakusten ez dutenak.

O Egia 0O Gezurra

Erantzunak

Antton Telleriaren esanetan jendeari bost axola zaizkio harreman sexualak.

U] Egia Gezurra

Batzuek egundoko estrategiak darabiltzate txortan egin ahal izateko.

@ Egia

[0 Gezurra

Larrutan egitea azterketa moduan hartzen dutenek badute meriturik Telleriaren

arabera.

Egia U Gezurra

Kuadrilletan denetariko jendea egoten da, baita askojakinen bat ere.

@ Egia

[ Gezurra

Horrelako adiskideek kuadrillako beste kideen irudimena eta fantasiak zapuzten

dituzte sarri.

@ Egia O Gezurra

Dakiskideak dira, sekulako jakintzaren jabe izan arren, euren jakituria jendaurrean

inoiz erakusten ez dutenak.
0 Egia gGezurra

Transkripzioa

ESATARIA.- ...gure Euskaltzain urgazle gorenarekin, Antton Telleria,
Egunon!

ANTTON TELLERIA.- Pastelehena daukat, nabarituko zenuten
moduan, baina hala ere, bildu dugu indarra eta talentua, gaur ere beste 3
hitz berri proposatzeko. Eta gordin-gordin, zuzen-zuzenean esango
dizuet, bueno, akaso jakingo duzue baina... eske... jendeak larrua jo
nahi du. Hori horrela da.

BESTE BAT.- Al
BESTE BAT.- Nahi eta ezin.

A.T.- Jendeak larrua jo nahi du, batzuetan suertatu egiten da; baina
beste batzuetan bilatu behar izaten da

BESTE BAT .- Zuk suertarazi behar duzu.

A.T.- Bilatu behar izaten da normalean. Baina, bueno, bilatzearen
poderioz, gero, suertatzen da, ezta? Kontua zer da? Sexu-harreman hori
bilatzetik bilatzera, jode, badagoela aldea. Hainbat estrategia daude. Eta
badago jende bat, uf, estrategiaren kontzeptu hori muturreraino eramaten
duena. Teknika izaten da: zu norbaitekin ligatu nahi duzula, eta egiten
duzu pertsona hori ikertu, pertsona hori aztertu eta, nolabait, pertsona
hori sakon-sakon estudiatu; ikasi egiten duzu zer gustatzen zaion berari,
non ibiltzen den, nola suerta zaitezkeen zu erakargarri berarentzat, eta,
nolabait, halako ikerketa, azterketa sakon bat egiten diozu, ezta?
Azterketa hori, ja, prestatuta daukazu eta, gaindituz gero, jode, ba, iritsiko
zara koitora.

BESTE BAT .- Koitora, bai.

A.T.- Betiere, hori bai, bien borondatez, e? Biek hala nahita, baina zuk
lana eginda, zuk azterketa hori prestatu egin duzu, eta azterketa hori
gainditu egin duzu. Meritua badauka horrek, eta horregatik izendapen bar
merezi du sexu-harreman mota horrek. Nola deituko diogu sexu-
harreman horri, jaun-andreok? Azterketa baten moduan prestatzen den
enkontru horri? Nire proposamena da: oposarketa.

BESTEAK - Kar, kar, kar, kar! Ona da, e! Oposarketa! Oso ona!

A.T.- Baina galdera da:

DENAK .- Zer da oposarketa?

A.T.- Oposarketa: Prestaketa intelektual baten ondorio modura
sorturiko sexu-harremana, aukerak eta fase bat gainditu osteko sari
orgasmikoa, epe baterako norbaiten ohean plaza lortzea. Horixe da
oposarketa.

!

ESATARIA.- Bigarren hitz bat, Antton.

A.T.- Plaza oso fijoa ere ez dela izaten batzuetan; baina bueno, momentu
horretan, behintzat, gainditu, gainditu duzu oposarketa hori. Bigarrena!
Bigarrena koadrilara begira jarrita, koadrilan denetik egoten delako, tartean
jende jatorra ere bai, zergatik ez? Perfil desberdinak. Perfil oso desberdinak
izaten dira koadrilan nahiz eta patroiak errepikatzen diren batetik bestera,
ezta? Tartean koadrila guztietan izaten da, buf, Trivialeko txapelduna dena:
dena daki, jakintsua da, ba igual irakurri egiten duelako izugarri...

BESTE BAT .- Orojakilea

A.T.- ...edo horrela jaio delako, edo zure koadrilaz aparteko beste
harremanik ez daukalako; eta etxean egoten delako Wikipedian sartuta. Ez
dakigu zergatik, baina kontua da berak, jakin, asko dakiela. Pixka bat
enpalagoso ere izan liteke horregatik. Azkenerako pixka bat gogaitu ere
egiten zaitu, askotan zure fantasiari mugak ere jartzen dizkiolako; ze, jode,
askotan esaten da, ezta? Inkontzientzian bizitzea bezalakorik ez dagoela
eta zuk, igual, zerbait ez duzu jakin nahi eta gustura zaude horrekin, fantasia
horretan gustura zaude, eta berak fantasia, pa!, eten egiten du: hori horrela
eta horrela da. Horregatik kasu honetan, gainera, gaur egun smartphonekin
zenbat eztabaida-eta egoten diren, smartphoneak beti arrazoia ematen dio,
alegia. “Nola da hori? Ez, nik uste dut horrela dela”. Berak esaten du: “Ez,
beste modu honetara da”. Begiratu Googlen eta beti arrazoi izaten du.
Horregatik, hainbeste dakien tipo hori, zure adiskidea izan arren, asko
dakien tipo hori izendatu beharra dago. Nola? Nola deituko diogu Googlek
baino gehiago dakien adiskide horri? Nire proposamena da: Dakiskidea.

BESTEAK - Kar, kar, kar, kar! Ez da adiskidea bakarrik, dakiskidea da.

A.T.- Baina galdera da:

DENAK .- Zer da dakiskidea?

A.T.- Dakiskidea: Lagun jakintsu eta jantzia, gogaikarri eta ernegagarria,
zuen harremana bere jakituria hasten den lekuan amaitzen da. Adibidez; “—
Jo, ze kuriosoak diren mejiloiak! (sic) (muskuiluak) Nolako sexu-harremanak
izango ote dituzte? —Nik badakit’

BESTE BAT .- Isilik egon hadi!

A.T.- Utzi bakean, tio. Dakiskide! Jopelas.

ESATARIA - Euskaltzaindidan gure euskaltzain urgazlea, eskerrik asko,
Antton Telleria.

A.T.- Ez da ezer asko

